
Eigarfelagið inni á Gøtu 
í Hoyvík, sum hevur 
kempa ímóti um ætlaðu 
bygging av orkustøðini 
hjá Fjarhitafelagnum 
í Hoyvík, hevði í kvøld 
ein kunnandi fund í 
Kringluni hjá Føroya 
Tele í Hoyvík. Har ein 
nýggj kanning um dálk­
ingar vandan var fram­
løgd.

Tað sær út til, at 
teirra stríð nú endliga 
ber á mál. Eigarfelagið 
inni á Gøtu fekk nem­
liga lovað í kvøld av 
fleiri býráðslimun, at 
orkustøðin ikki verður 
bygd, har sum ætlað. 
Hetta orsakað av nýggj­
ari amerikanskari kann­
ing. 

Har vóru nógv fólk 
møtt upp til fundin 
og eisni vóru fleiri bý­
ráðslimir hjástaddir, 
teir tóku eisini orði.  
Har var lovað at eingin 
orkustøð verður bygt. 
Hetta grunda á eina 
amerikanska kanning 
um luftdálking, sum 
vísir, at útlátið frá 
Hitamiðstøðini er sera 
heilsuskaðiligt fyri fólk 
og umhvørvið.

Í mínari verð hevur 
støðan altíð verið heilt 
greið. Orkustøðin skal 
sjálvandi IKKI liggja 
har, sum upprunaliga 
ætlanin var at leggja 
hana. Kanningar eru 
longu gjørdar, sum vísa, 
at ein slík orkustøð 
kann hava skaðiligt um­
hvørvis- og heilsuárin 
bæði fyri vaksin og børn í 
økinum. Væl kvalifiserað 
serfrøði hevur longu 
staðfest, at útlátið frá 
eini slíkari orkustøð fer 
langt um markvirðið 
fyri loyvda dálking eftir 
nýggjum reglum í øðrum 
framkomnum londum.

Atlitið at menn­
iskjum má 
raðfestast fremst
Ein dálkandi orkustøð 
hoyrir rætt og slætt ikki 
heima millum øll fólkini 
í Hoyvík. Staðsetingin 
hjá Fjarhitafelagnum 
av orkustøðini var gjørd 
fyri nógvum árum síð­
ani, tá aðrar reglur fyri 
d á l k i n ga r m a r kv i rð i 
vóru galdandi, men fyri-
treytirnar eru broyttar 
munandi síðan tá, tí 
vitanin um skaðaárinið 
av slíkum útláti er størri 
í dag. Tí er alneyðugt við 
nýggjari staðseting.

Eg fari tí sum for­
maður í byggi og bý, 
at heita á Tórshavnr 
kommunu, at finna eina 
aðra staðseting og fáa 
Fjarhitafelagið at finna 
eina nýggja loysn, sum 
er umhvørvisvinarlig og 
burtur frá búðseting og 
fólkum. 

Eg fari eisini biða 
Tórshavnar býráð, um 
at heita á Umhvørvis­
stovuna, um at steðga við 
at gera fleiri kanningar. 

Lat okkum vóna, at 
hesu býráðslyftir nú 
halda, nú býráðsval er í 
nánd. Mín støða er púra 
greið – nei til orkustøð 
sum granna.

Býráðslimir 
samdir  –  
nei til orku­
støðina í 
Hoyvík

kommunuval 2012

Levi Mørk
formaður í byggi og 
býarskiparnarnevndini

Filmar, filmar, 
filmar og Festivalar

Í løtuni er stóri filmfesti-
valurin í Reykjavík sum 
eitur Reykjavík Film Festi­
val. Har verða nógvir nýgg­
ir filmar sýndir, bæði út­
lendskir og íslendskir og 
koma gestir ur øllum heim­
inum til Reykjavíkar til 
sýningarnar. Besti filmur 
fær eina heiðursløn sum 

teir kalla Golden Puffin ! 
Gylti Lundin, flott. Ein film­
festivalur skapar nógvar 
inntøkur umframt at hann 
hevur stóran týdning fyri 
tað kreativa og alla films­
vinnuna sum heild. Komi 
eg í Býráði vil eg virka fyri 
at okkara Filmfestivalur í 
Norðurlandahúsinum tann 

11. des. fer at mennast til 
Tórshavnar Filmfestivalur á 
altjóða støði, ein slikur Festi­
valur vil hava stóran týdning 
fyri bæði ferðamannavinnu 
og vinnulívið i Havn.

Tað er bæði stuttligt at 
síggja film og ikki minni 
stuttligt eisini at verða við í 
filmi. Ein filmur tørvar nógv­

ar statistar, eins og tá Barbara 
varð tikin upp her í Havn og 
haldi eg mynd in oman fyri 
av fronskum løjtnantum úti 
í Tinganesi er stuttlig! Sjálvt 
statistar kunnu gerast borg­
meistarar!

Tjóðveldið fer at menna 
filmin!

Johan Mortensen
Valevni hja Tjóðveldi

Skatturin niður í 2013 – 
fíggjarligt frælsi til borgaran

Annfinn Brekkstein
Valevni Sambandsfloksins - 
Býráðslimur í Tórshavnar Kommunu  

Tað er nakað, sum longu 
nú bendir á, at tað verður 
hugaligari at verða borgari 
í Tórshavnar Kommunu í 
2013. Kommunuskatturin 
verður ætlandi lækkaður 
úr 20,75% niður í 20,25%. 
Barnafrádrátturin verður 
ætlandi hækkaður úr kr. 
5.500 og upp í kr. 8.000. Hesar 
ætlanir eru væl í tráð við tey 
ynski, sum eg persónliga í 

Býráðum havi víst á seinastu 
mánaðirnar.

Men eitt ½ skattaprosent 
er ikki nóg mikið – skatturin 
skal skal niður við 1%.

Tað varð lovað øllum 
skattgjaldarum í Tórshavnar 
Kommunu, at skatturin 
skuldi niður við 1%, tá 
Boðanesheimið varð liðugt. 
Allir skattgjaldarar hava 
goldið íløguna í heimið og øll 

skulu fáa lættan – alt annað 
er lyftisbrot.

Visti tú, hvat 1% merkir 
fyri tína inntøku:
Eini hjún, har annar 
hjúnafelagin hevur hesa 
ársinntøku              kr. 280.000
Hin hjúnafelagin
hevur hesa ársinntøku  
                                    kr. 265.000	
Tá botnfrádrádrátturin verð­
ur drigin frá hevur familjan 

4.850 kr. meira at liva fyri 
árliga.

Ein stakur persónur, sum 
hevur eina ársinntøku á 
280.000 kr. fær 2.500 kr. meira 
at liva fyri árliga.

Øll eiga at fáa tað lovaða 
skattaprosentið aftur – alt 
annað er lyftisbrot.

Tú velur? Eg veit hvat eg 
hevði valt!


